
 
                          
 
    
 

             ᑐᓴᕋᑦᓴᖅ 
 

ᓴᓇᔪᓕᕆᓂᕐᒧᑦ ᐃᓕᓐᓂᐊᕐᕕᒃ ᐱᓕᒻᒪᑦᓴᒍᓐᓇᓂᕐᒧᑦ ᐱᕕᖃᕈᑕᐅᓂᐊᓕᖅᑐᖅ 
 
ᑲᖏᖅᖠᓂᖅ, ᓄᓇᕗᑦ (ᕕᕝᕗᐊᓕ 18, 2006) – ᓄᓇᕗᒻᒥᐅᑦ ᒫᓐᓇᒫᒃ ᐊᑐᐃᓐᓇᖃᕐᓂᐊᓕᖅᑐᑦ 
ᐱᓕᒻᒪᑦᓴᒍᓐᓇᓂᕐᒧᑦ ᐃᓚᐅᖃᑕᐅᒍᓐᓇᖅᓯᖁᓪᓗᒋᑦ ᓄᓇᕗᒻᒥ ᐱᕈᖅᐸᓪᓕᐊᔪᓄᑦ ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ, ᐅᓪᓗᒥ 
ᐅᖃᐅᓯᐅᖅᑲᐅᔪᖅ ᓄᓇᕗᒻᒥ ᓴᓇᔪᓕᕆᓂᕐᒧᑦ ᐃᓕᓐᓂᐊᕐᕕᒃ ᐃᓂᖃᕐᓂᐊᖅᑐᖅ ᑲᖏᖅᖠᓂᕐᒥ. 
 

ᓯᕗᓕᖅᑎ ᐹᓪ ᐅᑲᓕᖅ ᐊᐃᑉᐸᖃᖅᑐᓂ ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᓂᒃ ᐄᑐᐊᖅ ᐱᑯ ᐊᒻᒪᓗ ᑲᖏᖅᖠᓂᕐᒥ 
ᒪᓕᒐᓕᐅᖅᑎ ᐊᒻᒪᓗ ᒥᓂᔅᑕ ᓚᕕᓂᐊ ᐸᕋᐅᓐ ᐃᓂᑦᓴᖓᓂ ᐅᖃᐅᓯᖃᕆᐊᖅᑐᖅᑐᑎᒃ. 
 

ᓴᖅᑭᖅᑕᐅᓂᖓ ᓴᓇᔪᓕᕆᓂᕐᒧᑦ ᐃᓕᓐᓂᐊᕐᕕᒃ ᓴᖅᑭᕈᑕᐅᔪᖅ ᐱᓗᐊᙳᐊᖃᑕᐅᔪᒥᒃ ᓄᓇᕗᑦ ᒐᕙᒪᒃᑯᖏᑕ 
ᓯᕗᓪᓕᐅᔾᔨᒍᒪᓯᒪᔭᖓᓂᒃ, ᐋᖅᑭᑦᑕᐅᓯᒪᔪᑦ ᑐᕌᒐᖏᓐᓂ ᐱᓇᓱᐊᖅᑕᕗᑦ. ᓄᓇᕗᑦ ᓯᓚᑦᑐᓴᕐᕕᒻᒧᑦ ᐃᓚᒋᔭᐅᓂᐊᖅᑐᓂ 
ᓄᓇᕗᒻᒥ ᓴᓇᔪᓕᕆᓂᕐᒧᑦ ᐃᓕᓐᓂᐊᕐᕕᒃ ᐃᖅᑲᓇᐃᔭᕆᐅᖅᓴᓂᕐᒧᑦ ᐃᓕᓐᓂᐊᕈᑕᐅᒍᓐᓇᓂᐊᖅᑐᖅ ᓄᓇᕗᒻᒥᐅᓄᑦ. 
 

“ᐱᓕᕆᔪᒍᑦ ᓱᓕᓂᐊᕐᓂᕋᐅᑎᒋᓯᒪᔭᑦᑎᓐᓂᒃ ᓄᓇᕗᒻᒥᐅᓄᑦ ᐊᒻᒪᓗ ᒪᓕᑦᓯᐊᕐᓂᕗᑦ ᒐᕙᒪᒃᑯᑦ ᐊᖏᕈᑎᒋᓯᒪᔭᖓᓂᒃ 
ᐃᓅᓯᓕᒫᒥ ᐃᓕᑉᐸᓪᓕᐊᒍᑕᐅᒍᓐᓇᖅᑐᓂᒃ ᐱᕕᖃᖅᑎᑦᓯᓂᕐᒧᑦ, ᓴᓇᔪᓕᕆᓂᕐᒧᑦ ᐃᓕᓐᓂᐊᕈᓐᓇᕐᓂᖅ 
ᐅᐸᓗᖓᐃᔭᕈᑕᐅᒍᓐᓇᓂᐊᖅᑐᖅ ᓄᓇᕗᒻᒥᐅᓄᑦ ᐃᓅᓯᓕᒫᖅ ᐃᖅᑲᓇᐃᔮᑦᓴᖃᕈᓐᓇᖅᓯᖁᓪᓗᖏᑦ,” ᐅᖃᖅᓯᒪᔪᖅ ᐱᑯ. 
 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᓱᓪᓗᓕᓕᕆᓂᕐᒧᑦ ᓴᓇᕕᖓ ᓂᕈᐊᖅᑕᐅᓯᒪᔪᖅ ᓈᒻᒪᑦᓯᐊᖅᑐᓂ, 
ᓴᓇᔭᐅᕙᒌᖅᓯᒪᓪᓗᓂ ᐊᒻᒪᓗ ᐅᖓᓯᓗᐊᖅᑐᒦᒐᓂ. ᐅᖃᐅᓯᐅᓯᒪᔪᑦ ᐅᑭᐅᖅᑕᖅᑐᒥ ᖃᓄᖅᑑᕈᑎᑎᒍᑦ ᑮᓇᐅᔭᖏᓐᓂᒃ 
ᓄᓇᕗᑦ ᒐᕙᒪᒃᑯᖏᑦ ᓴᓂᕐᕙᐃᓯᒪᔪᑦ $10 ᒥᓕᐊᓐ ᓴᓇᔭᐅᓂᑦᓴᖓᓄᑦ ᓄᓇᕗᒻᒥ ᓴᓇᔪᓕᕆᓂᕐᒧᑦ ᐃᓕᓐᓂᐊᕐᕕᒃ 
ᓂᕆᐅᒋᔭᐅᓪᓗᓂ ᒪᑐᐃᕋᔭᕐᓂᖓᓂᒃ 2009-ᒥ. 
 

“ᓴᓇᔭᐅᒋᐊᕐᓂᖓ ᑖᓐᓇ ᐃᓪᓗᕐᔪᐊᖅ ᖃᓄᖅᑑᕈᑕᐅᓯᒪᑦᓯᐊᖅᑐᓂ ᐱᓕᕆᐊᖑᔪᖅ ᑮᓇᐅᔭᖃᖅᑎᑦᓯᒍᓐᓇᕐᓂᐊᕋᑦᑕ 
ᐱᓕᕆᔾᔪᑎᑦᓴᓂᒃ ᐱᒋᕙᒌᖅᑕᖏᓐᓂᒃ ᓄᓇᕗᒻᒥᐅᑦ ᐊᒻᒪᓗ ᐃᑲᔪᕐᓂᖃᕐᓂᐊᖅᑐᖅ ᓇᓗᓇᐃᖅᓯᓯᒪᓂᕐᒧᑦ ᑮᓇᐅᔭᐃᑦ 
ᐃᓕᓐᓂᐊᕐᕕᒻᒧᑦ ᑐᕌᖓᑎᑕᐅᖔᕈᓐᓇᖁᓪᓗᒋᑦ ᐱᓕᕆᐊᓄᑦ ᐊᒻᒪᓗ ᐱᔭᕆᐊᖃᕐᓂᐊᖅᑕᖏᓐᓄᑦ ᓯᕗᓂᑦᓴᑎᓐᓂ 
ᐃᓕᓐᓂᐊᖅᑏᑦ,” ᐸᕋᐅᓐ ᐅᖃᖅᓯᒪᔪᖅ. 
 

ᑖᓐᓇ ᓄᑖᖅ ᑲᖏᖅᖠᓂᕐᒥ ᐃᓕᓴᕕᑦᓴᖅ ᐃᓂᒋᔭᐅᓪᓗᐊᑕᕐᓂᐊᖅᑐᖅ ᓴᓇᔪᓕᕆᓂᕐᒧᑦ ᐱᓕᒻᒪᑦᓴᐃᕕᐅᓗᓂ ᓄᓇᕗᒻᒥ. 
ᑮᓇᐅᔭᓂᒃ ᓴᓂᕐᕙᐃᓯᒪᓂᐊᕐᒥᔪᑦ ᓴᓇᒋᐊᕈᑎᑦᓴᓂᒃ ᐊᒻᒪᓗ ᐊᖏᓪᓕᒋᐊᖅᓯᒍᑎᑦᓴᓂᒃ ᓴᓇᔪᓕᕆᓂᕐᒧᑦ 
ᐱᓕᒻᒪᑦᓴᐃᕕᐅᔪᓂᒃ ᐃᖃᓗᑦᑑᑦᑎᐊᕐᒥ ᐊᒻᒪᓗ ᐃᖃᓗᓐᓂ. 
 

“ᓄᓇᕗᒻᒥ ᐊᒥᓱᕐᖑᐸᓪᓕᐊᔪᒻᒪᕆᐅᓂᐊᕐᖓᑕ ᑮᓇᐅᔭᓕᐅᕈᑕᐅᒍᓐᓇᖅᑐᑦ ᐊᒻᒪᓗ ᐃᖅᑲᓇᐃᔮᑦᓴᐃᑦ. 
ᐃᓕᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐱᔪᓐᓇᕐᓂᖅᑖᖅᐸᓪᓕᐊᓂᕐᒧᑦ ᐱᕕᖃᖅᑎᑦᓯᓂᖅ ᐱᕚᓪᓕᕈᑎᖃᕈᓐᓇᓂᕐᒧᑦ 
ᓄᓇᒦᖔᖅᑐᓂᒃ ᓄᓇᕗᒻᒥ ᐃᓚᒋᔭᐅᖃᑕᐅᒻᒪᑦ ᐊᖏᕈᑎᒋᓯᒪᔭᑦᑎᓐᓄᑦ ᓇᓗᓇᐃᖅᓯᓯᒪᓇᓱᐊᕐᓂᕐᒧᑦ ᓇᒻᒥᓂᖅ 
ᒪᑭᑕᔪᓐᓇᓂᕐᒧᑦ ᓄᓇᕗᒻᒥᐅᓄᑦ,” ᐅᑲᓕᖅ ᐅᖃᖅᓯᒪᔪᖅ. 
 

ᐃᓚᒋᔭᐅᖃᑕᐅᓪᓗᓂ ᑕᒪᑐᒧᖓ ᓯᓚᑦᑐᓴᕐᕕᓕᐊᖅᑐᓄᑦ ᑐᔪᕐᒥᕕᓕᐅᕐᓂᐊᖅᑐᑦ ᒪᓕᒐᓕᐅᖅᑎᓄᑦ 
ᐊᖏᖅᑕᐅᓯᒪᓕᖅᑎᓪᓗᒋᑦ ᑮᓇᐅᔭᐃᑦ ᐱᓕᕆᐊᒧᑦ ᑐᕌᖓᔪᑦ. 
 

ᑲᖏᖅᖠᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ ᑕᒑᖅ ᑰᓕ ᐃᑲᔪᖅᓯᐃᓂᕋᖅᓯᒪᔪᖅ ᐱᓕᕆᐊᒥᒃ. 

“ᑖᓐᓇ ᐃᓕᓐᓂᐊᕐᕕᑦᓴᖅ ᐱᒻᒪᕆᐅᓪᓗᓂ ᐃᓚᒋᐊᕈᑕᐅᓂᐊᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᑎᕐᔪᐊᓄᑦ ᐊᒻᒪᓗ 
ᓴᓇᔪᓕᕆᓂᕐᒧᑦ ᐱᓕᒻᒪᑦᓴᐃᓂᕐᒧᑦ ᑭᕙᓪᓕᕐᒥ,” ᑰᓕ ᐅᖃᖅᓯᒪᔪᖅ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᒍᓐᓇᖅᑕᐃᑦ: 
 

ᕙᓐᑎ ᕼᐊᓗᓇᓐ 
ᑐᓴᒐᒃᓴᓕᕆᔨᒃᑯᑦ 

(867) 975.6046       

